
Mozzjoni għal riżoluzzjoni tal-Parlament Ewropew dwar il-ġlieda kontra d-

diskriminazzjoni bbażata fuq ir-razza, ir-reliġjon u ċ-ċittadinanza 

Il-Parlament Ewropew, 

– wara li kkunsidra l-Artikoli 14(1) tad-Dikjarazzjoni Universali tad-Drittijiet tal-

Bniedem tal-1948, 

– wara li kkunsidra l-Artikolu 33(1) tal-Konvenzjoni tar-Rifuġjati tal-1951, 

– wara li kkunsidra l-Artikolu 133 tar-Regoli ta' Proċedura tiegħu, 

A. billi pajjiżi, inklużi l-Istati Uniti tal-Amerka (l-Istati Uniti), li ffirmaw u rratifikaw id-

Dikjarazzjoni Universali tad-Drittijiet tal-Bniedem tal-1948 u l-Protokoll tal-1967 dwar 

l-Istatus tar-Rifuġjati, huma obbligati li jirrispettaw l-istat tad-dritt internazzjonali dwar 

ir-rifuġjati; 

B. billi fis-27 ta' Jannar 2017 il-President tal-Istati Uniti ffirma digriet eżekuttiv li 

jipprojbixxi liċ-ċittadini ta' seba' pajjiżi b'maġġoranza Musulmana milli jidħlu fl-Istati 

Uniti għal perjodu ta' 90 jum u li jissospendi s-sistema tar-rifuġjati tal-pajjiż għal 

perjodu ta' 120 jum; 

1. Jenfasizza li r-rispett għad-diversità kulturali huwa element essenzjali fil-promozzjoni 

tad-demokratizzazzjoni, id-drittijiet tal-bniedem u l-prevenzjoni tal-kunflitti; 

2. Jisħaq li l-ġlieda deċiżiva kontra t-terroriżmu ma tiġġustifikax suspett ġenerali fil-

konfront ta' persuni ta' ċerta oriġini jew reliġjon; 

3. Jistieden lill-UE tiġġieled kontra d-diskriminazzjoni bbażata fuq ir-razza, ir-reliġjon jew 

iċ-ċittadinanza tal-persuni li jfittxu asil, li hija ksur serju tad-drittijiet tal-bniedem u l-

istat tad-dritt. 


